Foghraíocht
Súil siar ar o nó ó 

A. Éist leis an mír agus líon isteach o nó ó i gcás gach focal sa liosta thíos: 

1. s t ___ c a í 
2. d ___ n n 
3. b r ___ g 
4. ___ r á i s te 
5. m ___ r 
6. f ___ - é a d a í 
7. d ___ r c h a 
8. g ___ r m 
9. c ___ t a 

B. Léigh amach d’fhreagraí do do pháirtnéir. An raibh na freagraí céanna agaibh?

C. Scríobh síos dhá fhocal eile atá ar eolas agat le ó iontu agus dhá fhocal eile atá ar eolas agat le o iontu. Léigh amach iad do do pháirtnéir. Beidh air o síneadh fada nó o a rá.  Má thugann sé an freagra ceart tabhair moladh do, mar shampla: maith an fear/an bhean. Má thugann sé an freagra mícheart abair: Éist arís.
1. ______________________________
2. ______________________________
3. ______________________________
4. ______________________________

D. [bookmark: _GoBack]Léigh teidil na n-amhrán seo amach os ard, ceann ar cheann, ag díriú ar fhuaim an o le do pháirtnéir. 

1. Oró, ‘sé do bheatha ‘bhaile
2. Beidh aonach amárach i gContae an Chláir
3. An poc ar buile
4. Amhrán na bó
Ar chuala tú na hamhráin sin riamh? 
Tá na hamhráin sin agus amhráin choitianta eile ar fáil ar an DVD Anam an Amhráin, atá ar fáil ar líne. Craoladh na físeanna ar dtús ar TG4. Athchóiriú ar amhráin aitheanta Gaeilge le ceol agus beochan atá ann.

Foghraíocht
e nó é (A)

1. Éist leis an mír. An aithníonn tú an difríocht idir e agus é? 

Anois, éist leis an mír arís. Tá an síneadh fada in easnamh in áiteanna sna focail thíos. Scríobh an síneadh fada isteach sna háiteanna cuí. 

a. 
3

b. te
c. ce mhead
d. le 
e. leine 
f. Eithne 
g. eile 
h. eadaí 
i. bríste 
j. páiste 
k. e 
l. eadrom 



2. Seo liosta d’ainmneacha Gaelacha. Tá e nó é i ngach ainm. Léigh do liosta amach do do pháirtnéir. Beidh air an síneadh fada a scríobh isteach sna háiteanna cuí ar a liosta. Ansin, léifidh do pháirtnéir a liosta amach agus beidh ortsa an síneadh fada a scríobh sna háiteanna cuí. 



	Mo liosta
	Liosta mo pháirtnéara

	
Oilibhéar
Éamann
Eimear
Mícheál
Peadar
Sinéad
	
Eabha
Eadaoin
Eibhlín
Eanna 
Eoin
Íde





· Ar chuala tú na hainmneacha sin cheana? 

· An féidir libh smaoineamh ar aon ainmneacha eile sa Ghaeilge le e nó é iontu? 

· Cad iad na hainmneacha baiste is coitianta i do thír dhúchais?








Foghraíocht
e nó é (B)

1. Éist leis an mír. An aithníonn tú an difríocht idir e agus é? 

Anois, éist leis an mír arís. Tá an síneadh fada in easnamh in áiteanna sna focail thíos. Scríobh an síneadh fada isteach sna háiteanna cuí. 

m. 
a. te
b. ce mhead
c. le 
d. leine 
e. Eithne 
f. eile 
g. eadaí 
h. bríste 
i. páiste 
j. e 
k. eadrom 


2. Seo liosta d’ainmneacha Gaelacha. Tá e nó é i ngach ainm. Léifidh do pháirtnéir a liosta amach agus beidh ort an síneadh fada a scríobh sna háiteanna cuí. Léigh amach do liosta do do pháirtnéir. Beidh airsean an síneadh fada a scríobh isteach sna háiteanna cuí ar a liosta. 



	Liosta mo pháirtnéara
	Mo liosta

	
Oilibhear
Eamann
Eimear
Mícheál
Peadar
Sinead
	
Éabha
Éadaoin
Eibhlín
Éanna 
Eoin
Íde





· Ar chuala tú na hainmneacha sin cheana? 

· An féidir libh smaoineamh ar aon ainmneacha eile sa Ghaeilge le e nó é iontu? 

· Cad iad na hainmneacha baiste is coitianta i do thír dhúchais?







Treoracha don mhúinteoir

An Fhoghraíocht							  Foghraíocht 
Súil siar ar o nó ó agus e nó é


Le múineadh

Idirdhealú a dhéanamh idir o agus ó agus idirdhealú a dhéanamh idir e agus é. 


Moltaí

1. Téigh siar ar na fuaimeanna o agus ó:

· Tabhair cóip den bhileog Foghraíocht Súil siar ar o nó ó do gach duine sa rang. Abair leis an rang éisteacht go cúramach leis an nguth ar an mír, agus o nó ó a scríobh isteach sa bhearna i gcás gach focal. 

· Seinn an mhír níos mó ná uair amháin. Nuair a bheidh na bearnaí líonta isteach ag na foghlaimeoirí roinn an rang i mbeirteanna. Iarr orthu a gcuid freagraí a léamh amach dá bpáirtnéirí le cinntiú go raibh na freagraí céanna agus cearta acu. 

· Ansin, ceartaigh an ghníomhaíocht trí iarraidh ar fhoghlaimeoirí éagsúla a bhfreagraí a léamh amach, nó oscail an sleamhnán o nó ó sa taispeántas PowerPoint Gníomhaíochtaí Foghraíochta agus lig do na foghlaimeoirí a gcuid oibre féin a cheartú. 

· Má ghlacann tú leis an rogha sin siúil timpeall an ranga ag féachaint conas a d’éirigh leis na foghlaimeoirí. 

· Roinn an rang i mbeirteanna arís. Iarr ar gach foghlaimeoir dhá fhocal a scríobh síos le ó iontu agus dhá fhocal a scríobh síos le o iontu sna spásanna cuí. Tabhair sampla nó dhó dóibh. 

· Téigh timpeall an ranga fad is atá siad i mbun scríbhneoireachta ag féachaint ar a samplaí. Nuair a bheidh ceithre fhocal ag gach foghlaimeoir, iarr ar Dhuine A a samplaí a léamh amach do Dhuine B. Beidh ar Dhuine B o nó o fada a rá. Caithfidh Duine A é a mholadh má tá an freagra ceart aige nó: Éist arís a rá muna bhfuil. 

· Ansin, léifidh Duine B a samplaí amach do Dhuine A. Beidh ar Dhuine A o nó o fada a rá. Caithfidh Duine B é a mholadh má tá an freagra ceart aige nó: Éist arís a rá muna bhfuil. 

· Ceartaigh an ghníomhaíocht trí iarraidh ar fhoghlaimeoirí éagsúla focal a léamh amach duit agus beidh ortsa o nó o fada a rá. 

· Roinn an rang i mbeirteanna. Iarr orthu teidil na n-amhrán i gcuid D a léamh amach, ceann ar cheann, duine ar dhuine, ag díriú ar fhuaimniú an o nó an ó. Nuair atá cleachtadh déanta acu le chéile, iarr ar fhoghlaimeoirí éagsúla na teidil a léamh amach os comhair an ranga. 

· Ar chuala na foghlaimeoirí na hamhráin riamh? Léigh an cur síos ag bun an leathanaigh ar Anam an Amhráin agus mínigh é do na foghlaimeoirí. Taispeáin do rogha d’fhís ón tsraith do na foghlaimeoirí. Tá na físeanna ar fad ar fáil ar Youtube ach tá an DVD ar fáil ó www.cic.ie . 

2. Abair leis an rang éisteacht go cúramach leis an nguth sa mhír, nó is féidir leat féin na focail sa liosta thíos a rá: 


te
le 
Eithne 
eile 
bríste 
páiste 
é 
éadaí 
léine 
éadrom 
cé mhéad 


· Abair leo aithris a dhéanamh ar an nguth/ort féin. An féidir leo idirdhealú a dhéanamh idir na focail le e agus na focail le é? Éist lena gcuid tuairimí. 

· Ansin, oscail an sleamhnán e nó é sa taispeántas PowerPoint Gníomhaíochtaí Foghraíochta.

· Seinn an mhír arís agus lig do na foghlaimeoirí na focail a léamh fad is atá siad á rá ag an nguth ar an mír nó agat féin. 

· Tabhair cóip den bhileog Foghraíocht e nó é (A) d’fhoghlaimeoir amháin (Duine A) agus tabhair cóip den bhileog Foghraíocht e nó é (B) don fhoghlaimeoir eile (Duine B) i ngach grúpa. Dún an sleamhnán e nó é sa taispeántas PowerPoint Gníomhaíochtaí Foghraíochta. 

· Mínigh do na foghlaimeoirí go bhfuil liosta de na focail a bhí sa mhír ar an mbileog, ach go bhfuil an síneadh fada in easnamh in áiteanna. Iarr ar na foghlaimeoirí na focail a léamh. 

· An uair seo nuair a chloisfidh siad an mhír beidh orthu síneadh fada a scríobh isteach sna háiteanna cuí. Seinn an mhír cúpla uair arís. 

· Ansin, roinn an rang i mbeirteanna. An raibh an síneadh fada acu sna háiteanna céanna? Ceartaigh an ghníomhaíocht trí iarraidh ar fhoghlaimeoirí éagsúla na focail a rá agus a litriú.

· Ansin, mínigh na treoracha a bhaineann leis an dara ceist do na foghlaimeoirí. Tá dhá liosta d’ainmneacha Gaelacha sa ghreille ar a mbileoga, a liosta féin le síneadh fada sna háiteanna cuí agus liosta a bpáirtnéirí gan síneadh fada sna háiteanna cuí. Tá e nó é i ngach aon ainm.

· Léifidh Duine A a liosta amach agus beidh ar Dhuine B an síneadh fada a scríobh sna háiteanna cuí. Léifidh Duine B a liosta amach agus beidh ar Dhuine A an síneadh fada a scríobh sna háiteanna cuí. 

· Téigh timpeall an ranga ag éisteacht leis na foghlaimeoirí agus ceartaigh aon bhotúin a thugann tú faoi deara, go háirithe ó thaobh foghraíochta de. Ceartaigh an ghníomhaíocht trí iarraidh ar Dhaoine A liosta Daoine B a léamh amach i gceart agus trí iarraidh ar Dhaoine B liosta Daoine A a léamh amach i gceart. Ansin, déan plé ar na ceisteanna ag bun an leathanaigh agus cum comhrá ranga gairid. 

Moltar na gníomhaíochtaí seo a nascadh leis an mbileog Costas (Labhairt).

Script
Dul siar ar o v ó 

Stocaí 
donn 
bróg 
oráiste 
mór 
fo-éadaí 
dorcha 
gorm 
cóta 


Foghraíocht: e v é 

1. te, le, Eithne, eile, bríste, páiste 
2. é, éadaí, léine, éadrom, cé mhéad, léine, 
3. te, le, Eithne, eile, bríste, páiste 
4. é, éadaí, léine, éadrom, cé mhéad, léine, 

